
Kirish. Jahonda axborot biznesi ko‘plab rivojlangan davlatlar iqtisodiyotining o‘zagi
bo‘lib, keyingi 50 yilda eng tez o‘suvchi sektor hisoblanadi. Jumladan sun’iy intellekt, katta
ma’lumotlar (Big Data), ragamli texnologiyalar va xizmatlar yangi startaplarni vujudga
keltirmoqda. Axborot-kommunikatsiyalar bozorida asosiy tovar bo‘lib axborot mahsulotlari va
xizmatlari  sanaladi. Ya'ni axborot-kommunikatsiyalar = texnologiyasi = yordamida
foydalanuvchilarga ko‘proq axborot xizmatini ko‘rsatish lozim. Axborot mahsulotlari
mutaxassislar tomonidan turlicha talgin qilinadi. Fikrimizcha, axborot xizmatlari to‘g‘risidagi
talginlarni quyidagicha umumlashtirish maqgsadga muvofiq, ya'ni axborot xizmatlari-bu

foydalanuvchilarning talablariga mos ravishda qayerda bo‘lishidan gat’i nazar axborot
mahsulotlaridan foydalanish, axborotlarni qidirish va taqdim etishni ta’'minlash hamda axborot
ehtiyojlarini qondirishdir.

Axborot xizmati turlarining vujudga kelishi axborot mahsulotlariga bo‘lgan talabni
oshiradi, chunki ular foydalanuvchilarning shaxsiy talabidan kelib chiqgan holda ma’lumotlarni
taklif giladi, natijada ishlab chiqaruvchi va foydalanuvchilarning axborot makoni yaratiladi.
Shunday qilib, axborot mahsulotlari va xizmatlari zamonaviy axborot biznesining asosiy
omillaridan biri bo‘lib hisoblanadi.

Adabiyotlar tahlili va metodlar. Bozor munosabatlari axborot mahsulotlarining
yangiligi, ishonchliligi va to‘ligligi darajalariga yuqori talab qo‘yadi, chunki AKTlarisiz samarali
marketing, moliya-kredit va investitsiya faoliyatini yuritish mumkin emas.

Axborot mahsulotlari va xizmatlari iqtisodiyotning turli sohalarida qo‘llanilishi, uning
o‘rganish va tatbiq ko‘lamini kengaytirib yubordi. Jumladan, yirik olim V.P.Tixomirovning
fikricha - axborot mahsuloti iqtisodiy kategoriya sifatida turli tashuvchilarda to‘plangan va
belgilangan aniq axborotlarni jismoniy, yuridik shaxslar va iqtisodiy subyektlar o‘rtasidagi
ishlab chiqgarish, yaratish, almashish va iste’'mol qilish munosabatini tavsiflaydi. [5.240]. Ushbu
bozorni kutubxona faoliyatining asosi sifatida o‘rgangan olim LI. Rodionov unga quyidagicha
ta'rif bergan ... “Axborotning turli xil ishlab chiqarilgan shakllari iste’'molchilarning turli xil
talablarini qondirish uchun yo‘naltirilgan xizmatlar yoki tovar ko‘rinishidagi ishlanmalar
axborot mahsulotlari yoki axborot xizmatlari deyishimiz mumkin”. [4.549].

Koplab ilmiy tadqgiqotlarda axborot mahsulotlari va axborot xizmatlari
tushunchalarning farqi iqtisodiy kategoriya sifatida yetarli darajada to‘liq va aniq ochib
berilmagan. Masalan, S.A.Averyanova va I.S.Pilko dissertatsiya ishi tadqiqotlarida hamda
M.Y.Dvorkina monografiyasida yuqoridagi tushunchaning mazmuni qisqacha ochib berilgan va
muhim qismlari esa to‘liq ko‘rsatilmagan. Rossiyalik olim B.N.Chernishevning fikricha axborot
mahsulotlari va xizmatlari bir-birini to‘ldiradigan terminlar bo‘lib, axborot mahsulotlari
axborotlarga bo‘lgan talabni qondirish va iste’'molchilarga tugallangan holda taqdim etish
bolsa, axborot xizmatlari esa axborotni yetkazib berish va taqdim etish bilan bog'liq
xizmatlarda o'z ifodasini topadi.

Natijalar va muhokama. Axborot mahsulotlari va xizmatlari, axborot tizimlari nafaqat
rivojlangan mamlakatlar, balki rivojlanayotgan mamlakatlarning chekka hududlariga ham kirib
borib, ijtimoiy va igtisodiy foyda olishga zamin yaratmoqda. Masalan, interaktiv xizmatlar
tarmogqlarga kirishga imkon bo‘lgan fermerlar bozordagi qishloq xo‘jaligi mahsulotlari narxlari
haqida aniq axborotlarga ega bo‘lishiga, qishloq sharoitida yashayotgan kishilar esa teletibbiyot
vositalari asosida shaharlik vrachlar maslahatlarini olish va gishloq bolalari axborot tarmoqlari
asosida oldin ololmagan bilimlarga kirib, zarurlarini tanlab olish va foydalanish imkoniyatiga
ega bo‘la boshlagan. Bu kabi innovatsiyalarga asoslangan axborot biznesi muhitini yaratishda
quyidagilarga alohida ahamiyat qaratilishi lozim. [1.]:

a) milliy igtisodiyotning mazkur tarmog‘iga xususiy investitsiyalarni keng jalb qilishni
rag‘batlantirish;

b) barcha axborotlardan foydalanuvchi va ularni yetkazib beruvchilarga global
kompyuter tarmogqlariga integratsiyalashuv imkoniyatlarini yaratish;

v) axborot-kommunikatsiyalar bozoridagi dinamik o‘zgarishlarga moslashadigan
me’yoriy-huquqiy bazani doimiy va uzluksiz takomillashtirib borish;

g) taqdim etilayotgan AKT xizmatlarning xilma-xilligini ta’'minlash;

d) intellektual mulk huquqini himoya qilish.

Axborot mahsuloti va xizmatlari bozorining asosiy subyektlari mulkchilik shakllari va
tarmoq xususiyatlaridan qat’i nazar barcha tashkilotlar, davlat va notijorat tashkilotlari, savdo
assotsiatsiyalari va ijtimoiy xizmatlarni taqdim etuvchilardir.

Ragamli asrda jahon mamlakatlarida axborot-kommunikatsiyalar infratuzilmasini
shakllantirish va integratsiyalashuv asosida global bozorga kirib borishi mumkin. Ushbu
jarayonlarga e’tiborsizlik qilgan mamlakatlar esa butun ishlab chigarish faoliyatiga,
tadbirkorlarga va umuman jamiyat rivojiga turli shaklda zarar keltiradi. Shuning uchun ham
mamlakatlar zamonaviy ishlab chiqarish, qishloq xo‘jaligi yoki axborot-kommunikatsiya
texnologiyalarini keng ko‘lamda qo‘llash strategik vazifalar hisoblanadi. Chunki, ular
qo‘shimcha ish joylarini tashkil etish va xodimlarni qayta tayyorlashda chet el investitsiyalarini
jalb qiladigan “yadro” bo‘lib xizmat qiladi.

Ko‘pgina mutaxassislar axborot biznesi industriyasini keng rivojlantirish uchun birinchi
navbatda infrastrukturani rivojlantirishga yuqori ahamiyat qaratmoqda, biroq mazkur
jarayonlar katta moliyaviy mablag‘larni talab qiladi.

Jahon banki hisob-kitoblariga qaraganda, XXI asr boshlarida zamonaviy axborot-
kommunikatsiyalar texnologiyalari kerakli axborotlarni yig‘ish, uzatish, qayta ishlash va
taqdim etish uchun zarur bo‘lgan butun jahon axborot infratuzilmasini barpo etishga har yili
60 mlrd. AQSH dollari kerak bo‘ladi. [6.]. Ishlab chiqarish, moliya va telekommunikatsiya
sohalari vakillari AKT sohalariga eng katta investitsiyalarni kiritadilar. Misol uchun Markaziy
va Sharqiy Yevropadagi ularning ulushi 48 foizni tashkil etdi. Boshqa davlatlarda ham shunga
o‘xshash tendensiyalarni kuzatish mumkin. Dunyoda AKT sohasining turli yo‘nalishlarida
telekommunikatsiya operator kompaniyalari o‘sish bo‘yicha yetakchi hisoblanadi, bu esa AKT
xarajatlarini 2020-yilda 6.3 foizga oshirilishiga olib keldi. Shu bilan birga, butun bozor hajmi
3,1 foizga oshishini kutish mumkin. [7.].

XX asr oxirlaridan yuz bera boshlagan “axborot inqilobi” iqtisodiy sohada ham sezilarli
ta’sir ko‘rsatmoqda. Har qanday mamlakatning ijtimoiy-iqtisodiy yuksalishi, xususan, fan,
ta’lim va madaniyat rivoji uchun asosiy shartlardan biri - turli sohalarga oid zarur axborotlarni
tezkorlik bilan olish imkoniyatiga bog‘liqdir.

Bugungi kunda hayotimizning barcha jabhalariga axborot-kommunikatsiya va
kompyuter texnologiyalarining kirib kelgani va jadal rivojlanish yo‘liga o‘tgani jamiyatimizga
ham katta o‘zgarishlar olib kirdi. Natijada insoniyat axborotlashtirish sohasida haqiqiy
inqilobiy o‘zgarishlar davrini boshidan kechirmoqda. Dunyoda umumiy axborotlashgan
hamjamiyat shakllanmoqda. Bu o‘zgarishlar asosini axborotlashtirish, telekommunikatsiya va
kompyuter texnologiyalari konvergensiyasi negizida axborot uzatish va iste’'molchiga yetkazib
berishning eng zamonaviy va samarali vositalari dunyoga kelayotgani tashkil etadi. Natijada,
XXI asr - “axborotlashgan jamiyat asri” deb e’tirof etilmoqda. Ya’'ni, axborotning tez va sifatli
aylanishini ta’'minlash mamlakat taraqqiyoti va ravnaqining mosh mezoniga aylanmoqda.
Demak, hozirgi zamon iqtisodiyot va jamiyatning muvaffaqiyatli rivojiga axborotlashuv va
telekommunikatsiya texnologiyalari garov bo‘lmoqda. Bu texnologiyalarning rangbarangligi va
qo‘llash imkoniyatlari shu gqadar bepoyonki, ulardan samarali foydalanish insonning
ijjodkorligiga va ixtirochiligiga bog‘ligligi amalda sinalmoqda. Axborotlashuv jamiyatning asosiy
belgisi - uning global xarakterga egaligidir. Bugun biz fugarolik jamiyatning oyoqqga turishi

asosida davlatlar va odamlar o‘rtasidagi chegaralar yo‘qqa chiqishini, dunyo iqtisodining
tuzumi tubdan o‘zgarayotganligining guvohidirmiz. Axborotlashuv va telekommunikatsiya
texnologiyalarning rivoji natijasi bo‘lgan, bu o‘zgarishlar - olimlar, siyosatchilar, axborot
sohasining mutaxassislari diggat-markazida turibdi.

Ma'lumki, axborot hamma jarayonlarning yuzaga kelishida ishtirok etadi, lekin gator
holatlarda ba’zi jarayonlar ishtirok etmaydi. Ularning amalga oshirilishi har xil bo‘ladi. Shu
o‘rinda ba’zi jarayonlar qaytarilishi mumkin. Axborotlarni yig‘ish va ro‘yxatdan o‘tkazish har
xil obyektlarda har xil kechadi. Bu jarayon boshqarish jarayonlari avtomatlashtirilgan xalq
xo'jaligi obyekti faoliyatini aks etgan boshlang‘ich iqtisodiy hisobotni yig‘ish va ro‘yxatdan
o‘tkazish, amalga oshiriladigan ishlab chiqarish korxonalari, firmalar va boshqalarda ancha
murakkabdir. Axborotni yig‘ish uni ro‘yxatdan o‘tkazish bilan birga olib boriladi.

Jahon media makonida yuz berayotgan shiddatli o‘zgarishlar mamlakatimiz axborot
maydonida o'z aksini topib borayotirki, quvonmay ilojing yo‘q. Mazkur jarayonda, aynigsa,
texnik jihatdan zamonaviy shakldagi ommaviy axborot vositalarining dadil odimlayotgani
yaqqol ko‘zga tashlanmoqda.

Keyingi ikki yil ichida mamlakatimiz axborot makonida shunday fenomen yuzaga
keldiki, galami o‘tkir jurnalistning har qanday o‘tkir maqolasi e’tiborsiz qolmayapti. Ayniqsa,
internet nashrlarida berilayotgan jurnalist surishtiruvlari natijasida “to‘rtinchi hokimiyat”
o‘zining haqiqiy kuch-qudratini ko‘rsata boshladi.

Yana bir muhim jihati - xalqaro miqyosda e’tirof etilgan xorijiy internet qidiruv saytlari
keyingi paytda O‘zbekistonda faoliyat olib borayotgan milliy media manbalariga tayanib,
bevosita ular tarqatayotgan xabarlardan faol foydalana boshladi. Bu, albatta, ijobiy holat,
muxbirlarimizning jahon axborot makoniga bevosita kirib borish imkoniyatini
kengaytirmoqda.

Rossiyaning nufuzli “Yandex.ru” qidiruv portali O‘zbekistondagi “Gazeta.uz”,
“UzReport.com”, “UzDaily.uz”, “Podrobno.uz”, “Sports.uz” kabi internet nashrlari tomonidan
tarqatilayotgan materiallarni o‘zining yangiliklar lentasida muntazam e’lon qilishga kirishgani
buning dalilidir.

2012-yilning yanvarida faoliyatini boshlagan Kun.uz loyihasi oradan uch yil o‘tib, ya’ni
2015-yilda O‘zbekistondagi internet nashrlarning birinchi beshtaligiga kirishga muvaffaq
bo‘lgan edi. Hozir, www.uz milliy gidiruv tizimi reytingiga ko‘ra, u eng mashhur saytlar ichida
ikkinchi o‘rinda. Birinchi o‘rinda - daryo.uz. Keyingi o‘rinlardan esa olx.uz, stadion.uz,
chempionat.asia, mover.uz loyihalari joy olgan. [8.].

Google Analytics ma'lumotlariga ko‘ra, Kun.uz saytiga har kuni o‘rtacha 350 ming kishi
tashrif buyurmoqda. Bunday katta auditoriyani shu paytgacha O‘zbekistonda bironta internet
gazeta yig‘a olmagan edi. Sayt ijtimoiy tarmogqlar platformasidan ham samarali foydalanmoqda.
Xususan, Facebook, Twitter, Instagram, Odnoklassnikidagi sahifalar ancha faol ko‘rinishga ega.
Telegram messenjerida esa @KunUzOfficial nomli kanal dadil faoliyat yuritmoqda. [8.].

Milliy axborot makonida kun.uz, xabar.uz, gazeta.uz kabi yangi fenomenning paydo
bo‘lishi albatta o‘quvchilar auditoriyasining tezkor va xolis xabarlarga bo‘lgan ehtiyojini tom
ma’'noda ta’'minlashga xizmat gilmogda. Shu bilan birga xalgimizni o‘ylantirayotgan, mahalliy
boshgaruv organlari rahbarlari panja ortidan qarab kelayotgan muammolarni ko‘tarib,
ularning yechimini topishda faol ishtirok etmoqda. Yillar davomida chet ellik ekspertlar va turli

darajadagi opponentlarning tanqgidiga uchrab, xalgaro media makonidagi O‘zbekistonning
imijiga salbiy ta’sir o‘tkazib kelayotgan muammolardan biri, sir emaski, majburiy mehnat edi.

Inson jamiyati 0z rivojlanishida industrial jamiyatdan postindustrial jamiyatga o‘tib
bormoqda. Ma’lumki, industrial jamiyatning asosiy rivojlanish manbai - energetik manbalar va
energiyani ishlab chiqarish, tarqatish imkoniyatlari mavjudligidir. Axborotlashgan jamiyatda
esa ishlab chiqarishning manbai bilimni to‘plash texnologiyalari, axborotni qayta ishlash va
simvolik kommunikatsiyalarga bog‘liq bo‘lib, jamiyat rivojlanishida bilim va axborot uzviy
holda tadqiq etiladi. Ya'ni, bilim va axborot hozirgi kunda jamiyat rivojlanishining asosiy
manbai hisoblanadi.

Rivojlanishning industrial yo‘nalishida unumdorlik manbai - energetik manbalarni
ishga solish, ishlab chigarish va taqgsimlash jarayonlarida energiyadan foydalanishni
markazlashtirishdan iborat bo‘lsa, axborotlashtirilgan yo‘nalishda esa unumdorlik manbai -
bilimlarni yaratish, axborotlarga ishlov berishdan iboratdir. Rivojlanishning har qanday turida
bilim va axborot shubhasiz o‘ta muhim omillar hisoblanadi, chunki ishlab chiqarish jarayoni
hamisha bilimning muayyan darajasi va axborot ishloviga asoslanadi.

Axborotlashuv jarayonida axborot madaniyatiga ega bo‘lgan inson tanlab olingan
axborotlar bilan ishlay olishi, axborotlarni tizimlashtirish, umumlashtirish, tarkibiy qismlarga
ajrata bilish hamda ularni boshqalarga tushunarli tarzda ifodalay olish malakasiga ega bo‘lishi
zarurdir. Bu talab ya’ni, televizor va radiopriyomniklarning, fotolaboratoriya va virtual
kutubxonalarning, telefon va fakslarning qo‘shaloq vazifalarini bajara oladigan, shu bilan birga
hisoblash vazifalarning klassik dastasiga ega bo‘lib, internet tarmog'‘iga tezlik bilan ulanishni
ta’'minlovchi ko‘pqirrali multimedia tizimida o‘z aksini topmoqda. Bu jarayonning eng muhim
sabablaridan biri bo‘lgan internet - jahonlararo kompyuter tarmog‘ining dunyo ahli tomonidan
tan olinishidir. Ayni mazkur tarmoq million-million odamlarni, yuzlab davlatlarni birlashtira
oldi, geografik masofalarni gisqartirdi va inson faoliyatining turli-tuman sohalardagi o‘zaro
tillashuviga, muomalasiga xalaqit berayotgan g‘ov-to‘siqlarni o‘rtadan sidirib tashladi.

Internetning paydo bo‘lishi va butun dunyoda boshlangan bozor erkinlashuvi
kommunikatsion xizmatlar narxining pasayishiga olib keldi. Bu ikki muhim omil axborotlashuv
sohasining rivoji va uning ijtimoiy jihatdan kuchayishiga salmoqli hissa qo‘shdi. Keyingi
kompyuterlar hamda aloqa xizmatlari narxi pasayishi natijasida ulardan nafaqat biznes uchun
va davlat muassasalari, balki ko‘pchilik odamlar ham foydalana boshlashdi, bu o'z navbatida
axborotlashuv industriyaga hal qiluvchi ravishda ta’sir etdi. Chunki, uning millionlab yangi
mijozlari hamda bozorlari paydo bo‘ldi.

Axborotlashuvni kompyuterlashtirish yoxud axborotga ommaviy ravishda erkin va
bemalol ega bo‘lish konsepsiyasini tadqiqotchilar Y.M.Kanigin va G.L.Kalitich ifodalab
berishgan. “Axborotlashuv, — deb yozishadi mazkur mualliflar, — kompyuter texnikasini
ijtimoiy-iqtisodiy = sohaning turli jihatlarida joriy etishgina emas, balki butun
mashinalashtirilgan axborotlashuv texnologiyalarini shakllantirish, ularni ommaviy ravishda
ijtimoiy organizmga payvandlash va faoliyatning yangi turlarini paydo qilish maqsadida
ulardan foydalanishdir. Axborotlashuv xalq xo‘jaligining tizimga asoslangan axborotlashuv
mubhitlarini yaratishga, ma’lumotlar va bilimlar bazalarini shakllantirishga ishlab chiqarishda,
boshqgaruvda, ilm-fanda, ta’limda, xizmatlar sohasi va kompyuter texnikasi kiritilayotgan
boshga sohalarda uzluksiz axborot aloqalari va oqimlarini yuzaga keltirish bilan
bog'liqdir”. [2.22].

Ba’zi bir tadqiqotchilarning ta’kidlashicha, axborotlashgan jamiyat shunday jamiyatki,
unda odamlar hamma narsadan xabardor bo‘lib, gishloq xojalik ishlari bilan emas, balki
fugarolarning aksariyati bilim va axborotlarini yaratish, yig‘ish, saqlash, ishlov berish yoki
tagsimlash ishlari bilan mashg‘ul bo‘ladilar. Boshqa tadqiqotlarda axborotlashuvning yangi
texnologiyalar va faoliyat turlarini yaratishni, axborotlashuv sharofati bilan haqiqiy
organizmga aylanuvchi boshqa turdagi ma’naviy-madaniyat paydo bo‘lishini muhimroq deb
hisoblashadi. Masalan, yangi cheksiz imkoniyatlardan tashqari ishlab chiqarish sohasida
telediagnostika va teleterapiyaning, telekommunikatsiyaning kutilmagan istigbollari
ochilmoqda. O‘qish, bilim olish, kasbni o‘zgartirish va axborotni shaxsan o‘zlashtirishning ko‘z
ko‘rmagan, quloq eshitmagan istigbolli imkoniyatlari ochildi. [3.20].

Xulosa. Agar barcha ko‘rsatilgan jarayonni umumlashtirsak, bu sohadagi birinchi
tendensiyani quyidagidek ifodalash mumkin: axborotlashuv fagat axborotning hajmiy o‘sishiga
- stansiyalar, tarmoqlar yaratilishiga, ma’'lumotlar va bilimlar bazalarini barpo etishga olib
kelmaydi, balki prinsipial jihatdan mutlaqo yangi texnologiyalar (axborotlashuvdan boshqga),
yangi madaniyat, jamiyatning yangi turiga yetaklaydi. Ikkinchi tendensiya - axborot va
axborotlashuv bugungi kunda axborotlashuv mubhiti, deb ataluvchi alohida muhitning paydo
bo‘lishiga ko‘maklashadi. Qachonki axborotlashuv (informatsion) muhiti uning ichida
saglanayotgan va harakatlanayotgan axborot nuqtai-nazaridan olib ko‘rilsa, u muayyan insoniy
magqsadlarga xizmat qiluvchi texnikaviy obyekt sifatida namoyon bo‘ladi, magsadlar esa
mazkur texnikaga nisbatan harakatning tashqi shart-sharoitlari vazifasini bajaradi. Mubhit
kommunikatsiya vositasi (faktik axborotni uzatishgina emas, balki fikr-mulohazalar, amr-
farmoyishlar, va’dalar, farazlar, savollar va shu kabilarni ham yetkazish) sifatida ko‘rila
boshlangach, u madaniyatning ajralmas qismi sifatida bo‘y ko‘rsatadi va shu taxlitda tahlil
etilishi shart.

Adabiyotlar//IutepaTtypa/References:

1. Bob6oxoHoB A. Pakam/in MapKeTUHT XM3MaTJIapUHU COTHULIJAH TyllaAuraH GponiaHu
MaKCUMa/IalITUPHUIL. JlaB/IaT CTaTUCTHKA KYMUTACHMHHUHT “Y36€KMCTOH CTaTHUCTHKA
ax6opoTHOMAcH” UJIMHUM 3JIeKTPOH KypHasu. 2019 iui, 1-coH.

2. Kanwrun 10.M,, Kanutuu I'M. UHpopMmaTH3anya u ynpaBieHHe HAyYHO-TEXHUYECKUM
nporpeccom. Kues, 1988. c.22.

3. PakutoB AWM. MHWHopmaTuzanusa: COCTOsIHME, CTPYKTypa, NepcrneKTUBbl//
nepcrneKTUBbl MHPOpMaTHU3aluu obuiectBa. MockBa.: [Iporpecc. 1990. - C.20.

4. PopuonoB W.M. PeiHOK MHOpPMAIMOHHBIX YCAYT U NPOAYKTOB. - M.: MK-Ilepuouka,
2002.-549 c.

5. Tuxomupos B.II., XopomusoB A.B. BBesieHne B uH$opManMoHHbIN 6u3Hec. M.:@uHaHCHI
U CTaTHUCTHKA, 1996. - 240 c.

6. Forrester TajKMKOT KOMIIAHUSICKU TOMOHUJAH TaKAUM 3TuUAraH: www.forrester.com.
Mypoxat canacu: 26.05.2021.

7. TapTHep KOMITaHUSCH TOMOHU/IaH TaKAUM 3TUJITaH TaJIKUKOT:
https://www.gartner.com/en/newsroom /press-releases/2020-01-15-gartner-says-
globalit-spending-to-reach-3point9-trillion-in-2020.

8. https://berunivalimov.uz/archives/498.

217


https://www.gartner.com/en/newsroom%20/press-releases/2020-01-15-gartner-says-globalit-spending-to-reach-3point9-trillion-in-2020
https://www.gartner.com/en/newsroom%20/press-releases/2020-01-15-gartner-says-globalit-spending-to-reach-3point9-trillion-in-2020
https://beruniyalimov.uz/archives/498

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

9. Mukhamadqodirovich, R. A. (2023). flHru y36eKMCTOHHUHT TapaKKUET CTpaTerusicuaa
MKTHUCOAUET TapMOKJIapu Macasacu. Journal of innovations in scientific and educational
research, 2(15), 431-435.

218



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/10 (5) - 2025

AKTYAJIbHBIE ITPOBJIEMbI COJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

450


mailto:scienceproblems.uz@gmail.com

